
FIL-HAJJA MA NAGHLQU EBDA KTIEB

Kemm-il darba jigrilna li meta nifxluha ma’ xi hadd, “naghlqu 1-ktieb” mieghu — fis-sens li
ma nkunux irridu nafu aktar bih. Hemm ulied li sahansitra ghalqu I-ktieb mal-genituri
taghhom. Issib min gheja fiz-zwieg tieghu u ghalagq il-ktieb! Hemm min quddiem l-isfidi kbar
tal-hajja jiddeciedi li jaghlaq il-ktieb ta’ hajtu u b’sens ta’ ¢cediment jerhi l-ankri. Fuq kollox
hemm min jaghlaq il-ktieb ma’ Alla ghax isib li 1-hajja Nisranija hija tqila wisq ghalih!

Imma fil-Vangelu ta’ Luga naqraw li meta Gesu dahal fis-sinagoga ta’ Nazareth u l-qaddej
newwillu 1-ktieb, Gesu “fetah il-ktieb”. Hu mhux biss qara minnu, imma ta 1-hajja lill-kelma
tant li gal li dik il-kelma kienet sehhet hu u jaqra.

Jien u nirrifletti dwar din il-grajja ftakart li 1-awtur tal-ktieb tal-Apokalissi wkoll jitkellem fuq
ktieb maghluq b’seba’ sigilli — dan ifisser li kien ktieb maghluq sew tant li hadd ma seta’
jagrah. Peress li 1-komunita ma setghetx tiftah dan il-ktieb, kien hemm il-biki u d-dnewwa
(kif illum ukoll hemm min jibki u huwa mdejjaq ghax il-ktieb tieghu maghluq!). Imma
mbaghad gam wiehed mill-gemgha u habbar li kien tfacc¢a xi hadd li seta’ jiftah dan il-ktieb:
il-Mulej Gesu.

F’din 1-okkazjoni tal-ghaxar anniversarju tal-ordinazzjoni episkopali tieghi, nixtieq inhares
lejn il-ministeru taghna bhala Knisja bhala servizz biex kull ktieb maghluq jinfetah. Zgur ma
ahniex imgabbdin biex naghlqu I-ktieb ta’ hadd. Ebda ktieb ma ghandu jinghalaq, lanqas dak
li huwa mimli zbalji, jew ghandu l-pagni mqattghin, imtebbgha jew imkemmxin. Hasra li
hawn minn ghandu jdejh hfief biex ktieb imqatta’ jew kollu zbalji jfittex jaghlqu u jaghtih il-
genb jew jarmih.

[I-missjoni taghna hija wahda: li quddiem il-bniedem, li huwa ktieb misterjuz u hafna drabi
maghluqg, ahna nghinu biex dan il-ktieb jerga’ jinfetah. Hija s-sejha taghna li ktieb maghluq li
jnissel id-dwejjaq ahna npogguh f’hogor il-Mulej Gesu biex ikisser is-sigilli tieghu. Nisthajjel
li huma diversi dawk li jixtiequ jkissru s-sigilli li ged jaghlqulhom il-ktieb imma ma jistghux.
Ahna mibghuta biex nghinu lill-bniedem jiltaga’ ma’ Kristu li ghandu I-qawwa li tkisser kull
sigill 1i jaghlag. Ahna msejhin biex naghmlu 1-qgalb lill-bniedem halli ma jibzax jagra 1-ktieb
ta’ hajtu minkejja 1i jkun kiteb l-istorja tieghu fuq linji mghawgin; nghinuh jaghti tifsira li
taghmel sens ghal hajtu, ghax jekk hajjitna tkun bis-sens, il-prezenza taghna ggib rizq
madwarna.

Il-gest li ghamel Gesu fis-sinagoga ta’ Nazareth ifissrilna dak li Luqa ghamel ma’ Teofilu.
Luga fetah il-ktieb tal-hajja ta’ Gesu ghal Teofilu. Fid-dawl ta’ dan jien konvint li bhala
Knisja ahna rridu nibgghu mixjin f’din id-direzzjoni: li nifthu I-ktieb sagru biex jagrah
“Teofilu” tal-lum. Hawn tinsab ir-ruh tal-komunita Nisranija: jekk tkun imseddqga bil-Kelma
ta’ Alla. Ghalina 1-ktieb qaddis mhux sempli¢i karta mitbugha imma huwa l-persuna ta’ Gesu
Kristu — “il-Verb sar bniedem u ghammar fostna”. Il-Kelma ta’ Alla, partikularment il-
Vangelu, tghinna biex nixtarru aktar min hu Gesu.



Ghalhekk, filwaqt li jien grat hafna li matul dawn l-ghaxar snin bil-koperazzjoni ta’ hafna
minnkom, sacerdoti u lajci, hadna certi inizjattivi biex ftahna 1-Ktieb ghall-komunitajiet
taghna, inheggigkom halli naghtu prijorita lil din ix-xorta ta’ hidma pastorali u noholqu aktar
opportunitajiet fejn il-Kelma ta’ Alla ssir aktar grib tal-bniedem. Mumenti bhal dawn joffru I-
okkazjoni biex b’interpretazzjoni friska u applikazzjoni tal-Kelma ghall-esperjenzi kurrenti,
dejjem f’rabta mat-tradizzjoni u I-magisteru tal-Knisja, din il-Kelma narawha ssehh illum fil-
hajja ta’ hafna.

Hija x-xewqa tieghi li fid-Djocesi taghna nsahhu din il-hidma ta’ evangelizzazzjoni u
katekezi. Inhoss li hemm lok li ninvestu aktar f’”dawk il-proposti fejn flimkien nirriflettu u
nitolbu permezz tal-Kelma. Bhala ezempju ta’ din il-pastorali nsemmi I-komunitajiet
Ewkaristi¢i u esperjenzi jixxiebhu fejn il-komunita tiltaga’ madwar il-ktieb miftuh tal-Kelma
ta’ Alla. Ghandna ¢-certezza li huwa f’dan il-ktieb li nistghu nsibu s-serhan, il-gwida ta’ min
jogghod fugha u l-qawwa helliesa. Fl-ahhar mill-ahhar, dan hu I-ministeru tal-Isqof: li
jxandar il-Kelma, ifissirha u hekk biha jitma’ lill-merhla; imma dan il-ministeru ma nwettqux
wahdi, imma flimkien maghkom.

Imbaghad nixtieq li nifthu aktar il-kanali tal-mizerikordja li huma s-sagramenti. Nahseb li fis-
snin li ghaddew hdimna biex is-sagramenti jkunu accessibbli ghal hafna; imma nixtieq li
jkunu miftuhin ghal kulhadd, hadd eskluz. Huwa mis-sagramenti li ahna nistghu nir¢ievu 1-
ghajnuna ta’ Alla biex inkomplu nimlew b’kitba sabiha u pozittiva I-ktieb tal-hajja ta’ kull
wiehed u wahda minna, partikularment dak tal-familji taghna. Wahidna ma ahniex kapaci
niktbu dritt. Kollox huwa grazzja — don moghti lilna b’xejn minn Alla. Is-sagramenti huma I-
ghejun ordinarji li minnhom nistghu nimtlew bl-imhabba ta’ Alla.

Huwa fatt 1i fil-hidma pastorali taghna taf tigina facli li naghlqu l-vitien tal-grazzja; imma
ahna ma ghandniex infittxu dak li hu hafif, imma dak li jiswa ghall-bniedem, anki jekk
ghalina dan jaf ikun impenjattiv hafna. Mhux qed nghid li issa jghaddi kollox u nistghu
naghtu s-sagramenti bl-addoc¢. Jien konxju mid-dghufija taghna I-bnedmin. Naf li I-bniedem
gust jonqos seba’ darbiet kuljum, ahseb u ara jien li m’iniex gust! Imma minkejja d-dghufija
taghna u l-prezenza tad-dnub f’hajjitna, dan ma ghandux izommna lura milli nersqu biex
nixorbu minn dawn l-ghejun tal-grazzja. Il-fatt li 1-bniedem huwa suggett ghall-izball ma
ghandux igangal fina I-ministri tas-sagramenti dik it-tentazzjoni li nikkontrollaw min ghandu
jixrob minnhom jew le. Kull bniedem jirregola lilu nnifsu quddiem Alla ghax kull bniedem
jaf lilu nnifsu. Fl-ahhar mill-ahhar, jekk kollox huwa grazzja gratuwita, meta kollox jitlaq
mill-imhabba ta’ Alla lejna, zgur mhux il-kaz li nogoghdu nkejlu kemm wiehed ghandu
jkollu merti biex ikun jista’ jersaq ghas-sagramenti. Hadd minna ma ghandu xi dritt ghas-
sagramenti, imma ahna lkoll tallaba quddiem Alla. Hija l-esperjenza tal-imhabba ta’ Alla li
ahna naghmlu fi¢-celebrazzjoni tas-sagramenti li ghandha taglaghna minn ¢erti qaghdiet jew
raddi biex il-hajja taghna naghmluha ordnata kif jixtiegha 1-Feddej. Huwa biss wara li
niskopri t-tghanniqga kollha hlewwa tal-Missier li nasal biex naghmel il-galb biex inhobbu
aktar. Meta l-bniedem iduq il-benna tal-mizerikordja ta’ Kristu jibda jintebah bil-kruha tad-
dnub u jibda jhoss l-indiema u jikkonverti! Tajjeb niflu ftit dak li jikteb Missierna San Pawl:
“Jekk meta konna ghadna ghedewwa ta’ Alla, thabbibna mieghu bis-sahha tal-mewt ta’ Ibnu,
kemm iktar issa, li ahna hbieb tieghu, insalvaw permezz tal-hajja tieghu!” (Rum 5:10).

Jien kuntent li f’dawn is-snin imxejna f’din id-direzzjoni, imma x-xewqa tieghi hija li nimxu
aktar. Meta ged nitkellmu dwar il-grazzja tas-sagramenti, ged nitkellmu fug Gesu nnifsu.
Gesu kien ifittex lil dawk li huma f’sitwazzjoni l-aktar imwieghra. Hu ma kienx jesigi li 1-



ewwel jinharaq id-dnub, imbaghad jidhol hu; imma l-istess prezenza tieghu kienet tkecci d-
dnub.

Din l-attitudni pastorali taghna tghinna biex nifthu ktieb iehor: il-qalb taghna. Qalbna taf tkun
ktieb maghlug mhux biss b’seba’ sigilli, imma b’seba’ sigilli ghal sebgha u sebghin darba.
Kellna bzonn ma jkollniex qlub issigillati ghal xulxin. Ghalhekk nahdmu biex intejbu r-
relazzjonijiet ta’ bejnietna, specjalment fil-familji taghna. Din ix-xewqa esprimejtha ghaxar
snin ilu fil-bidu tal-ministeru episkopali tieghi u nibga’ ntenniha.

Imbaghad nahdmu wkoll biex nifthu qlubna biex ikunu generuzi mal-ohrajn — ghandna bzonn
nifthu I-mensa biex min ma ghandux, jingeda ma’ min ghandu. Meta nhares lura lejn dawn 1-
ghaxar snin inhoss li stajt ghamilt aktar fil-qasam tal-karita — stajt imbuttajtkom aktar biex il-
mensa tilga’ madwarha lil dawk li huma fil-bzonn. Il-fatt li 1-ftit holm li kelli ma twettagx,
ma ghandux jiskuraggina milli nkomplu nitolbu lill-Mulej jifthilna qlubna ghall-ohrajn. Din
hija sfida li 1-Knisja taghna trid tilga’ fis-snin li gejjin.

Tliet snin ilu bdejt il-Vizta Pastorali fid-Djocesi. Meta habbart din il-Vizta kont ghidt li gej
inhabbat fuq il-bieb u li jekk xi hadd jiftahli, jien nidhol ghandu. Ghall-grazzja tal-hanin Alla
dawn it-tliet snin kienu esperjenza sabiha u nista’ nghid li gatt ma sibt bieb imbarrat ghalija.
Imma jien irridkom tifthu I-bieb tal-familji taghkom ghal Gest Kristu. Dan ghandu jkun il-
kejl tas-success tal-missjoni taghna: jekk il-familja ssir tinda fejn ikun hemm post riservat
ghal Gesl.

[llum qed niftah il-Vizta Pastorali f’din iz-zona ta’ madwar il-knisja tar-Raghaj it-Tajjeb.
Nitlob lil Alla jghinna biex din l-esperjenza tghinna niltagghu ma’ Kristu li jiftah kull ktieb
maghlug.



